
Għeżież Parruċċani, 

  

Bejn l-2023 u l-2026 sa nfakkru t-800 sena minn diversi ġrajjiet Franġiskani. 
  

L-ewwel anniversarju huwa fid-29 ta' Novembru 2023 meta niċċelebraw it-800 sena 

mill-approvazzjoni tar-Regola ta' San Franġisk mill-Papa Onorju III. 
  

Bi tħejjija l-Franġiskani kollha f'Malta ltaqgħu nhar il-Ħamis 18 ta' Mejju fiċ-ĊAK f’Birkirkara. 

P. Pietro Maranesi OFM Cap għamel konferenza, imbagħad kien hemm ħin ta’ talb u fraternità. 
  

Matul din is-sena qed inħejju wkoll għall-anniversarju ieħor li huwa importanti ferm għalina. Jekk 

l-anniversarju tar-Regola jolqot iktar mill-viċin lill-familja Franġiskana, iġifieri l-ewwel Ordni 

tal-Patrijiet (Konventwali, Minuri u Kapuċċini), it-Tieni Ordni tal-Klarissi u t-Tielet Ordni li jiġbor fih 

kongregazzjonijiet ta’ reliġjuża ta’ ħajja attiva u lajċi fl-Ordni Franġiskan Sekulari, dan li ġej jolqot 

lil kull nisrani. 
  

F’Diċembru li ġej se nfakkru t-800 sena minn meta San Franġisk għamel l-ewwel presepju. Kien 

għalhekk li ħsibna bħala Kunsill Pastorali Parrokkjali u Kummissjonijiet tal-leaders ta’ tfal, 

abbatini u pre-youths, li dak li kull ma ser nagħmlu din is-sena jkollha tema Franġiskana. Tkun 

ħasra li parroċċa ddedikata lil San Franġisk ta’ Assisi u mmexxija mill-Franġiskani ma tingħatax 

l-opportunità li dduq is-sbuħija tal-ispiritwalità tagħna li issa tgħodd ’il fuq minn 800 sena. Din 

l-ispiritwalità għexuha mijiet ta’ patrijiet, sorijiet u nsara, u ħasra li aħna, tant qrib il-Franġiskani 

ma niggustawhiex. 
  

Għalhekk inħeġġiġkom sabiex tgħożżu dak li hu tant għażiż għalina – San Franġisk u l-mod kif 

ħabb u għex il-Vanġelu. 
  

Fis-snin li ġejjin, jekk Alla jrid, niċċelebraw dawn l-anniversarji:  

•  2024: 800 sena minn meta San Franġisk irċieva l-pjagi fuq l-għolja La Verna. 

•  2025: 800 sena minn meta San Franġisk kiteb il-Kantiku tal-Ħlejjaq. 

•     2026: 800 sena minn meta San Franġisk iltaqa’ mal-Mulej li għalih għex. 
  

Il-Mulej jagħtikom is-sliem 

Qawra - Buġibba 

F’isem il-komunità Franġiskana tal-Qawra u 

Buġibba u l-parruċċani kollha, nifirħulek u 

nawgurawlek ħafna snin ta’ 

ħidma fejjieda fostna. 

Nitolbu għalik, Fr Andrew. 

3 ta’ Lulju 

12-il sena mill-ordinazzjoni tal-Kappillan Fr. Andrew 

P.  Andrew  Galea  OFM Conv.  

Balancing Work and Family – Gary Chapman 
Money, Family, or Both? Is it possible that we may be working so hard to support our 

families financially that we end up losing our families? Then money becomes empty 

compensation. This week we'll talk about the issue of money and marriage. 
 

What is most important in life? If we are given stark choices, the issue becomes clear. If someone 

offered you one million dollars for your child or your spouse, would you take it? Any sensible parent or 

spouse would say, “No”. But do we not sell our families for much less when we spend all of our energy 

working for money and have no time left to enjoy our relationships? 
 

The Key is Balance. Work is a noble endeavor. In fact the Bible says that if a man will not work, 

neither should he eat. But can we work too much? Is vocational success worth losing a marriage? The 

Scriptures teach that life’s meaning is not found in things, but in relationships. It is found first in a 

relationship with God, and then with family and others. 
 

Family relationships are always in process. If we want to keep our marriages alive, our families 

healthy, then we must find ways of balancing work and family. Thousands of men and women are finding 

that a growing marriage and a healthy family requires readjusting schedules from time to time. The key 

question is, “How does my work affect my marriage and family?” Once I answer that question, I will know 

if I need to change my work patterns. 
 

Integration & Time Management. The answer is not always less work. Sometimes it is integrating 

the family into my work. For example, does your work allow the opportunity for you and your spouse to 

have lunch together from time to time? Such lunches can be an oasis in the midst of a dry day. 
 

If your work requires travel, could you take your spouse or one of your children with you? This allows 

a mini-vacation which you might not otherwise be able to afford. It also exposes your family to your 

vocation and gives them a little more appreciation for what you do. 
 

Less work and more time at home is not necessarily the answer. Better use of time at home may 

make all the difference. Do something different tonight with your spouse or with a child.  Get out of the 

routine. Minimize the television and maximize activity and conversation.  Keep your marriage alive and 

growing. 

 

Don’t be so quick to 
judge, you never know 

when you might just 
find yourself 

walking 
in that person’s  

shoes. 

Ever feel like you are a row boat 

abandoned on a beach? 

Jesus Christ said that he will 
never leave you or forsake you! 

 



Tabib, inġinier u speċjalista tal-kompjuter kienu qegħdin 

jitkellmu fuq liema kienet l-iktar sengħa antika. It-tabib qal: 

“Hemm miktub fil-Bibbja li Alla ħalaq lil Eva minn kustilja ta’ 

Adam. Dik żgur kienet l-ewwel operazzjoni. Allura 

s-sengħa tiegħi ta’ tabib hi l-iktar waħda antika.” 

L-inġinier semma: “Waqt il-ħolqien, fil-Bibbja hemm 

miktub li Alla ħalaq id-dinja minn ‘taħwid u baħħ’. Din żgur 

kienet l-ikbar proġett ta’ inġinerija li qatt sar. Allura 

s-sengħa tiegħi hi l-iktar antika.” 

L-ispeċjalista tal-kompjuter staqsiehom: 

            “U min taħsbu li ħalaq dak  

 it-taħwid kollu?” 

Imdawrin b’rigali 

Kienet imdawra b’dawk ir-rigali kollha li kienu waslulha – imma Sara ma kinitx qed tgawdihom. 

Minflok kienet qed tilmenta dwar dak ir-rigal li xtaqet u li kien għadu ma wasalx. Kellha wkoll 

raġunijiet tajba li tixtiequ dak ir-rigal. Ma kinitx tista’ sservi lis-Sultan aħjar – li kien jibgħatilha 

dawk ir-rigali – li kieku kellha dak ir-rigal? Ma kienx rigal tajjeb dak li xtaqet? Dażgur li kien! 

Madankollu għalfejn ma waslilhiex? 

“Għalfejn daqshekk imdejqa, Sara?” staqsietha oħtha Marija. 

“Dak ir-rigal li qed nistenna għadu ma wasalx,” qalet waqt li kemmxet xuftejha. 

“Int tafdah lis-Sultan?” staqsietha Marija. 

Il-mistoqsija ħasditha lil Sara. Dażgur li kienet tafdah. Kien salvalha ħajjitha u hi kienet ħalfet li 

tibqa’ taqdih bl-aħjar mod li tista’ 

“U ma kontx għidtlu li ħajtek tappartjeni lilu?” 

Sara qaltilha ‘iva’ b’sinjal b’rasha. U Marija kompliet: “Allura ma għandekx għalfejn tgerger.” 

Sara qisha ġiet f’tagħha, għannqed lil oħtha u ħarġet tiġri qalbha ferħana mill-kamra. Kienet 

imdawra b’rigali – kien wasal iż-żmien li tibda tapprezzahom u tgawdihom u tirringrazzja 

lis-Sultan tar-rigali kollha li bagħtilha. 

Ma noqogħdux nitkażaw b’Sara, għax min jaf kemm-il darba għamilna hekk ukoll. 
 

[Kol:3:15] Ħallu s-sliem ta’ Kristu jsaltan fi qlubkom, dak is-sliem li għalih kontu msejħa. U ta’ 
dan roddu ħajr lil Alla. 

“Jekk l-għawm tajjeb biex jiżviluppa l-ispalel, 

id-dirgħajn u r-riġlejn, kif aħna m’għandniex la spalel, 

la dirgħajn u lanqas riġlejn?!” 

Ħadd qatt ma kien jobsor għalfejn kienet qed tgerger Sara għax 

ma kinitx irċeviet rigal li kienet qed tistenna. Kull ġurnata kienet 

tirċievi ruxxmata ta’ rigali, wieħed wara l-ieħor. 

Imma hi ma kinitx tapprezza dawn ir-rigali. L-uniċi drabi li kienet 

taħseb fihom kienu meta xi wieħed li kienet tixtieq ma kienx 

jasal ... jew meta xi ħadd minn sħabha kien jaqla’ rigal li kienet 

tarah aħjar minn tagħha. 

Din id-darba kienet tidher iktar imdejqa mis-soltu. Rigal li kienet 

ilha tistenna kien għadu ma wasalx. 



L-Erbgħa 14 ta’ Ġunju: Quddiesa fl-għeluq tas-sena kateketika. 

Mal-Professor Xer u l-Ġupazzi  

Il-Ġimgħa, 16 ta’ Ġunju: Il-Qalb Imqaddsa ta’ Ġesù. 

 Quddiesa u purċissjoni bis-sagrament. 

Xi attivitajiet fil-Parroċċ matul Ġunju 

Website ġdida – idħol u ara: www.qawrachurch.com 

Miftuħ: It-Tnejn u l-Erbgħa: 4:30pm - 6:00pm u s-Sibt: 9:30am - 11:00am 

Uffiċċju Parrokkjali: 
Triq Annetto Caruana, Qawra SPB 1211 

Tel: 27577088 emejl: frangiskaniqawra@gmail.com 
   /Parrocca Qawra San Frangisk 

Ħinijiet tal-Quddies  San Franġisk ta’ Assisi San Massimiljanu Kolbe 

  Qawra Buġibba 
 

 Mit-Tnejn sal-Ġimgħa 7:30am, 8:30am, 6:30pm. 8:00am. 

 Is-Sibt 7:30am, 8:30am, 6:30pm. 8:00am, 7:00pm. 

 Il-Ħadd 8:00am, 9:30am, 11:00am, 6:30pm. 9:00am, 7:00pm. 

*The 11:00am mass on Sundays and days of obligation is in English. 

Kalendarju Lulju: 
 

Il-Ġimgħa 7 8:30am Pellegrinaġġ għar-Redentur tal-Isla. 

L-Erbgħa 19 8:30pm Buffet Breakfast fir-Riviera Hotel, Imtarfa. 

 

Nitgħallmu nagħmlu 

F’għeluq it-800 sena minn meta San Franġisk ta’ Assisi 
    għamel l-ewwel presepju. 

• Kull nhar ta’ Erbgħa – bejn is-6:00pm u t-8:00pm 

• Jibdew mill-5 ta’ Lulju sat-23 ta’ Awwissu 

Applikazzjoni mis-sagristija 

Kors għal tfal bejn year 3 u year 7 

Ħmistax qabel il-Milied tas-sena 1223, San Franġisk talab lill-ħabib 

tiegħu, Giovanni Velita, biex jippreparalu għar bl-annimali ħajjin u 

b’maxtura bit-tiben.  Nhar l-24 ta’ Diċembru, 1223, San Franġisk 

ġabar miegħu l-bdiewa u r-rgħajja fqajrin li kienu jgħixu qrib l-għolja 

ta’ Greccio. Hu riedhom li jħossu l-imħabba kbira ta’ Ġesù 

għall-bniedem meta għażel li jitwieled fil-għar ta’ Betlem. Hu 

ppreżenta presepju ħaj, u tkellem b’kommozzjoni kbira fuq dan 

il-misteru tal-għaġeb. Giovanni Veleti afferma li ra tartija ħajja 

fil-maxtura u li San Franġisk refa’ lit-tarbija u għannaqha miegħu. 

Il-Presepju ħaj ta’ Greccio 

Dik il-ġrajja qanqlet l-imħabba lejn il-presepju u malajr bdiet tinfirex mad-dinja kollha.  


